
ZAMONAVIY PEDAGOGIK TEXNOLOGIYALARIDA 

VIDEODARSLARNI OʻRNI 

Oʻroqova Sharofat Bahodir qizi-Nizomiy 

nomidagi TDPU Axborot texnologiyalari 

kafedrasi katta oʻqituvchisi 

Maxkamova Shirin Jasur qizi-Nizomiy 

nomidagi TDPU Axborot tizimlari va 

texnologiyalari 2-bosqich talabasi 

Oʻqitish jarayonida, pedagogik texnologiyalar talablari asosida ifoda etilgan, 

oʻquv maqsadlariga erishiladi. Ilmiy-texnik taraqqiyot jadallashgan davrda oʻqitish 

samaradorligi, asosan, oʻquvchining oʻqitish jarayonidagi oʻrni, pedagogning unga 

boʻlgan mumosabatiga bog’liq boʻladi. Bu yerda oʻqitish jarayonlarini video darslar 

orqali amalga oshirish orqali oʻqitish samaradorligini oshirishimiz mumkin. 

Video darslarda pedagog yagona subyekt sifatda namoyon boʻladi, 

oʻquvchilar esa faqatgina kuzatuvchi vazifasini bajaradi. Bunda oʻquvchining 

tashabbusi va mustaqilligi yoʻqoladi, ammo ularning erkin va hohish istaglariga mos 

holda an’anaviy oʻqitish va video dars orqali oʻqitishni solishtirma nazariya orqali 

koʻrib chiqaylik. Buning uchun avvalo an’anaviy darslar haqida malumot olaylik. 

Odatdagi an’anaviy oʻqitish, avtoritar texnologiyaga taalluqlidir. Bunda, avvalo 

Y.A.Komenskiy tomonidan ifoda etilgan, didaktika tamoyillariga asoslangan 

oʻqitishning «sinf-dars» tizimida tashkil etish nazarda tutiladi. Hanuzgacha dunyoda 

eng koʻp tarqalgan oʻqitishning «sinf-dars» tizimi hisoblanadi, u quyidagi 

xususiyatlari bilan ajralib turadi: 

• Yoshi va tayyorgarlik darajasi taxminan bir xil boʻlgan oʻquvchilar sinfni 

(guruhni) tashkil etadi: 

• Sinf (guruh, oqim) yagona oʻquv reja, yagona oʻquv dasturlar va yagona 

mashg’ulotlar jadvali bilan shug’ullanadi; 

• Mashg’ulotlarning asosiy birligi dars boʻlib, u bitta fanning bitta mavzusiga 

bag’ishlanadi va oʻqituvchi tomonidan boshqariladi; 

• Oʻquv kitoblari asosan uy ishlari uchun qoʻllaniladi. Bularning bari an’anaviy 

darsga hoz boʻlgan hususiyatlar hisoblanadi. 

• An’anaviy oʻqitish asosan bilim, koʻnikma va malakalarni oʻzlashtirishga 

qaratilgan boʻlib, shaxsning rivojlanishini koʻzda tutmaydi. 

• An’anaviy oʻqitish asosini, Y.A. Komenskiy tomonidan tuzilgan pedagogika 

tamoyillari tashkil etadi: 

• ilmiylik; 

• tabiatga monandlik (oʻqitish rivojlanish bilan belgilanadi va shakllanmaydi); 

• uzviylik va tizimlilik; 

• oʻzlashtiruvchanlik (ma’lumdan noma’lumga, soddadan murakkabga); 

• mustahkamlash (takrorlash, takrorlash ...) 

• onglilik va faollik; 

• nazariyaning amaliyot bilan bog’liqligi; 

• yoshi va individual xususiyatlarini hisobga olish. 

Zamonaviy oʻqitish, oʻqitishning texnik vositalarini qoʻllab, didaxografiyadan 

foydalanishdan iborat boʻladi. Shaxsga yoʻnaltirilgan texnologiyalarda, 

oʻquvcECshaxsi pedagogik jarayon markaziga qoʻyiladi, uning rivojlanishiga va 

tabiiy imkoniyatlarini roʻyobga chiqarishga qulay shart-sharoitlar yaratiladi. 

Kadrlar tayyorlash milliy dasturida Oʻzbekiston Respublikasidagi ta’lim tizimining 

milliy modeliga alohida e’tibor qaratilgan. Bu model 5 tarkibiy qismdan iborat: 

shaxs, davlat va jamiyat, uzluksiz ta’lim, fan, ishlab chiqarish. Bu yerda ta’lim milliy 

modelining asosiy tarkibiy qismi - «shaxs» birinchi oʻrinda turadi. Boshqacha 

aytganda, butun ta’lim tizimi, shu jumladan, oʻqitish shaxsga yoʻnaltirilgan boʻlishi 

lozim. 

Shuning uchun zamonaviy texnologiyalarda pedagogik jarayon, oʻqitishning 

shaxsga yoʻnaltirilgan texnologiyalari asosida amalga oshirilishi lozim. 

Ketma-ket keluvchi avlodlarning rivojlanish darajasi deyarli farq qilmas edi. 

Bunday sharoitlarda Y.A.Komenskiyning oʻqitishning avtoritar texnologiyasi, 

an’anaviy «sinf-dars» tizimi dunyoga keldi. 

Ilmiy texnik taraqqiyotning keskin yuksalish davrida (XX asrning ikkinchi 

yarmi), fan, texnika, texnologiyalar yuqori sur’atlarda rivojlanayotgan davrda, bir 

avlod hayoti davomida fanning rivoji insoniyatning butun tarixidagidan koʻra 

koʻproq boʻlgan bu davrda, oʻqitishning an’anaviy tizimi (shu jumladan zamonaviy 

an’anaviy oʻqitish) oʻz umrini oxiriga yetdi. Hozirgi zamon avlodining rivojlanish 

sur’ati oldingilardan koʻra ancha yuqori boʻlganligi sababli, oʻqitishning an’anaviy 

tizimi, rivojlanishga toʻsqinlik qila boshladi. 

Quyidagi savollarga javob berish videongiz uchun kerakli ssenariyni topishga 

yordam beradi: 

• Nima uchun video darslarni yozib olishga qaror qildingiz? 

• Ushbu video darsliklar kimga foyda keltiradi? 

• Sizning auditoriyangiz yangi foydalanuvchilarmi? 



374 
 

• Sizning foydalanuvchingiz oʻrtacha texnologiya yoki mahsulotdan 

foydalanishda qanchalik tajribaga ega? 

• Sizning auditoriyangizni aniqlaganingizdan soʻng, keyingi qadam 

foydalanuvchilarning sizning ilovangiz bilan qanday munosabatda boʻlishini 

aniqlash, qaysi oʻzaro ta’sir senariylari eng mashhur va qaysi xatolar eng koʻp 

uchraydi. Ushbu savollarga berilgan javoblar ular qayerda yordamga muhtojligini 

aniqlashga yordam beradi va kelajakdagi video ma’ruza rejasini tuzadi. 

Xulosa qilib aytganda, pedagog va boʻlajak pedagoglarimizning ish 

faoliyatlarida zamonaviy texnologiyalarning oʻrni sezilarli darajada katta. Yuqorida 

yoritib oʻtgan mavzumiz esa eng keraklilaridan deb oʻylayman. 

